
Soʻngi yillarda tadqiqotchi olimlar tomonidan kam qatnovli yoki avtomobil

yoʻllari  uchun  yorqin  rangdagi  qoplamalar  ustida  amalga  oshirilgan  ilmiy

ishlarning  aksariyati  rangsiz  yuqori  yorugʻlik  oʻtkazuvchanlikka  ega  boʻlgan

bogʻlovchining tarkiblarini  ishlab  chiqishga  qaratilgan va  bular  ichida  smolalar

juda  ham  koʻp  uchragan  boʻlib   tall  smolasi  ham  shular  qatoridadir,  uning

bogʻlovchi sifati qoʻllash orqali koʻp hollarda jigarrang va qizil rangdagi yoʻlbop

beton  olish  imkoni  bergan,  bunga  asosiy  sabab  uning  anʼanaviy  bitumning

yopishqoqlik  xossalarining  oʻxshashligi  uchun  unga   alternativ  variant  sifatida

qaralgan[1].  Bu  materialda  qoʻllanilgan  noorganik  rang  beruvchi  kun  holidagi

temir oksidining miqdori 1% ni tashkil qilgan boʻlib uning miqdorini 6% gacha

oshirish  imkoniyati  mavjud  garchi  bunday  holda  qoplamaning  farqliligi  va

yorqinligi  oshadi  shu  bilan  qatorda  uning  oksidlanish  taʼsirida  strukturasining

buzilishi jarayonini tezlashishiga olib kelgan.

Hozirgi  vaqtda  MDH mamlakatlari  va  Rossiyada  yorqin  rangdagi  asfalt-

beton  va  polimer  betondan  foydalanish  kamdan-kam  uchraydi,  buning  chet

kompaniyalari tomonidan import qilinayotgan nisbatan arzonroq boʻlgan qurilish

ashyolarining  ichki  bozorni  egallab  olganidir  va  qurilish  tashkilotlarining  bu

borada yirik hajimdagi talablarini aynan chet  el kompaniyalari  taklif  qilayotgan

materiallar  bilan qondirishidadir,  ammo mahalliy  xom ashyolardan foydalangan

holda  shu  materiallarning  oʻrnini  bosuvchi  asosan  bogʻlovchini  olish

texnologiyasini yaratish dolzarbligi oshmoqda [2].

Oʻzbekiston keskin kontinental iqlim mintaqasida joylashgani uchun  uning

yoz kunlari issiq +40 °C dan ham oshadi bu oʻrinda qoplamaning oʻzining harorati

uning rangiga va bogʻlovchi turiga qarab turlicha boʻlishi mumkin(1,2-rasm). Qish

kunlari esa 0°S dan tushish va koʻtarilish sikli 100 ta gacha еtishi mumkin 2023-

yilning yanvar oyida havo harorati -22 °C gacha tushdi va ushbu haroratga tushgan

kunlar soni deyarli uch haftani tashkil qildi.

a)   b)   c)

e)  d)  f) 

1-rasm. Yoz kunlaridagi qoplamalar haroratining koʻtarilishi. a) asfalt-beton,
b)boʻyalgan asfalt-beton, c)qora rangdagi bruschatka e) oq rangdagi bruschatka

d)boʻyalgan sement-beton asosidagi yoʻl f) oddiy sement beton yoʻl qoplamalari.

Yoz kunlarida havo haroratining yuqori boʻlishi boʻlishi polimer bogʻlovchi

asosidagi qoplama materiallarning tarkibidagi еngil fraksiyalarning bugʻlanishini

va  uning  strukturasining  buzilishini  jadallashtiradi [3].  Bundan  tashqari  yuqori

darajadagi quyosh nuridan tushadigan infraqizil va radiasion nurlari uning qarishini

tezlashtiradi. 

2-rasm. Yoz kunlarida turli rangdagi yoʻl qoplamasi haroratining oʻzgarishi 

Oʻzbekistonning keskin kontinental iqlim sharoiti natijasida qish kunlarida

ham qoplamaning muzlab erish sikllari juda ham koʻp boʻladi (3-rasm). Buning

natijasida  mineral  bogʻlovchi  moddalar  asosidagi  qoplamalar  tezda  buzilishga

uchraydi. 

3-rasm. Sement beton asosida rangli yoʻl qoplamalarining muzlab erish taʼsirida

buzilishi.

Sement-beton  asosidagi  yoʻl  qoplamalarga  nisbatan  bitum  yoki  polimer

bogʻlovchi  asosidagi  yoʻl  qoplama materiallar  bunday  muzlab  erishga  nisbatan

chidamli hisoblanadi bunga asosiy sabab uning juda ham past suv shimuvchanligi

hisoblanadi. YOʻl qoplamalarini ular avtomobil yoʻllari yoki kam qatnovli yoʻllar

uchun  qoʻllanilishiga  qaramasdan  quruq  issiq  iqlim  sharoitida  uning  uning

qarishining  tezlashishi  yoki  muzlab  erish  taʼsirida  buzilishga  chidamliligini

oshirish  rangli  yoʻl  qoplama  materiallari  uchun  ham  anʼanaviy  yoʻl  qoplama

materiallari uchun ham juda ham dolzarb hisoblanadi.

Yuqorida  MDH  davlatlari  tadqiqotchi  olimlarning  ilmiy  izlanishlarining

qisqacha tahlili  keltirilgan. Bundan koʻrinadiki, rangli asfalt-beton olishga boʻlgan

tadqiqotlarning qoʻyilgan maqsadlari turlichadir. Qoʻp hollarda ularda aynan qora

bitum oʻrnini bosuvchi shaffof va oʻz navbatida YNB sinfiga kiruvchi bitumlarga

alternativ  bogʻlovchini  olish  asosiy  masala  boʻlgan.  Qolaversa,  rangli  asfalt-

betonni  olishga  qiziqish  va  tadqiqotlarni  ancha  oldin  boshlanganligi  va  turli

tadqiqotlar  olib  borilganligi  fanning  oʻzi  nuqtayi  nazaridan  ushbu  tadqiqotlar

muhim  ekanligini anglatadi.

